
1. 
Gidaliburuaren 

sarrera
Gidaliburu honen helburua da ingurumen-aztarna korporatiboa (IAK) kalkulatzen laguntzea, bai euskal 
enpresetan eta bai bestelako erakundeetan, ahalik eta modurik eraginkorrenean eta eskura dauden erre-
ferentziazko dokumentuen arabera. Erreferentziazko dokumentu nagusia Europako Batzordearen Inguru-
men-aztarna Korporatiboaren Gidaliburua da1  (IAKren Gidaliburua), eta baita ISO/TS 14072:2014 araua eta 
NBIPren Guidance on Organizational Life Cycle Assessment2 gidaliburua ere. 2.3 Atalean, hiru dokumentu 
horiek aurkezten dira.

Gidaliburu hau aplikatu dezaketen erakundeen artean edozein motatako enpresak sartzen dira  (ondasune-
nak edo zerbitzuenak), baina baita administrazio publikoaren erakundeak, irabazi-asmorik gabeko erakun-
deak eta bestelako erakundeak ere.

Gidaliburu honek xedetzat hartzen dituen eragile nagusiak IAK azterlan bat prestatu behar duten aditu tek-
nikoak dira, hala nola ingeniariak eta ingurumen-kudeatzaileak. Gida hau erabiltzen hasi aurretik, gomenda-
garria da esperientzia izatea bizi-zikloaren azterketaren erabileran (BZA).

Gomendatzen da Europako Batasunaren IAKren Gidaliburuaren jatorrizko dokumentua kontsultatzea (gaz-
telaniaz eskura daiteke), metodologiaren betekizun eta aplikazioaren xehetasun gehiago ezagutzeko. Gai 
honekin zerikusia duten beste dokumentu batzuk, dohainik eskuratu daitezkeenak eta Gida hau aplikatzean 
erabilgarriak izan daitezkeenak, honako hauek dira: NBIParen Guidance on Organizational Life Cycle As-
sessment eta Greenhouse Gas Protocol izeneko protokoloaren Corporate Value Chain (Scope 3) Accounting 
and Reporting Standard3; horiek biak ingelesez soilik daude eskuragarri.

Gidaliburu honek terminologia zehatza erabiltzen du betekizunak, gomendioak eta eskura dauden aukerak 
adierazteko:

• “Beharko du” erabiltzen da IAK azterlan baten betekizunak adierazteko (beraz, betebehar bat da).

• “Beharko luke” erabiltzen da gomendioak adierazteko. Desbiderapen guztiak justifikatu eta esplizitatu 
egin behar dira.

• “Dezake (ahal du)” erabiltzen da aukera bat onargarria dela adierazteko.

Gidaliburua honela dago antolatuta:

• 2. Kapituluan azaltzen da zein diren IAK aplikatzera eramaten duten motibazio arruntenak; halaber, 
horrekin zerikusia duten beste metodologia batzuk aztertzen dira, eta azaltzen da zergatik aukeratu den 
Europako Batzordearen IAKren Gidaliburua erreferentzia nagusi bezala.

• 3. Kapituluan gai hauek deskribatzen dira, urratsez urrats: IAKren aplikazioa, haren printzipioak, haren 
helburuak ezartzeko oinarriak, azterlanaren irismena, inbentarioaren datuen bilketa, emaitzen kuantifika-
zioa eta beraren interpretazioa. Kapitulu hau Gidaliburuaren atal nagusia da, eta IAK azterlan bat egiteko 
gako nagusiak ematen ditu.

• 4. Kapituluan aztertzen da nola uztartu daitekeen IAK gainerako ingurumen-kudeaketarako sistemekin 
eta horrekin lotutako beste ekimen edo metodologia batzuekin (adibidez: karbono-aztarna).

1 http://eur-lex.europa.eu/legal-content/ES/TXT/PDF/?uri=OJ:L:2013:124:FULL&from=EN
2 http://www.lifecycleinitiative.org/wp-content/uploads/2015/04/o-lca_24.4.15-web.pdf
3 http://www.ghgprotocol.org/standards/scope-3-standard

Gidaliburu hau indarrean egongo da Europako Batzordeak IAKren Gidaliburuaren bertsio berri bat garatu 
eta inplementatu eta IAKrako aurreikusitako arau sektorialak (IAKAS) indarrean jartzen dituen arte. Eskura 
daudenean, arau sektorial horiek nahitaez erabili beharko dira IAK azterlanak egiteko, IAKASak dituzten 
sektoreetan. 

Gida hau ez dago pentsatuta IAKen emaitzak enpresen artean alderatzeko. Espero da muga hori aurrerago 
gainditzea, IAKASak garatzen diren neurrian.

